
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শক্তি কেন দেননি মেয়েদের। বঞ্চনা করে কেন তাদের আপনাকে বাঁচাতে হয়। পৃথিবীতে সবচেয়ে জঘন্য যে স্পাইয়ের ব্যবসা সেই ব্যবসাতে মেয়েদের নৈপুণ্য পুরুষের চেয়ে বেশি এ-কথা যখন বইয়ে পড়লুম তখন বিধাতার পায়ে মাথা ঠুকে বলেছি সাতজন্মে যেন মেয়ে হয়ে না জন্মাই। আমি মেয়ের চোখে দেখেছি পুরুষকে, তাই সব কাটিয়ে তাদের ভালােকে দেখতে পেয়েছি, তাদের বড়ােকে। যখন দেশের কথা ভাবি তখন সেই সব সােনার টুকরাে ছেলেদের কথাই ভাবি, আমার দেশ তারাই। তারা ভুল যদি করে, খুব বড়ো করেই ভুল করে। আমার বুক ফেটে যায় যখন ভাবি আপন ঘরে এরা জায়গা পেল না। আমি ওদেরই মা, ওদেরই বােন, ওদেরই মেয়ে—এই কথা মনে করে বুক ভরে ওঠে আমার। নিজেকে সেবিকা বলতে ইংরেজি-পড়া মেয়েদের মুখে বাধে—কিন্তু আমার সমস্ত হৃদয় বলে ওঠে আমি সেবিকা, তােমাদের সেবা করা আমার সার্থকতা। আমাদের ভালােবাসার চরম এই ভক্তিতে।”


 “ভালােই তাে; তােমার সেই ভক্তির জন্যে অনেক পুরুষ আছে, কিন্তু আমাকে কেন। ভক্তি না হলেও আমার চলবে। মেয়েদের সম্বন্ধের যে ফর্দ টা তুমি দিলে,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:১৯টার সময়, ৮ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

